
1912-1913

Pérvoja jetésore, varésisht nga dimensioni dhe thellésia e
pérjetimit, nga mosha dhe kohézgjatja e pérjetimit, mund t€ shérbejé
si faktor relevant pér t€ krijuar njé pasqyré sado besnike pér ngjarje
dhe personalitete té€ njé periudhe té cilat mund t’u hyjné né puné
studiuesve g€ merren me lévizjet historike t€ njé€ faze t€ caktuar, pér
té nxjerré prej saj premisa e vegori plotésuese', apo pér t’i pasuruar
ato me t€ dhéna mé reale e mé objektive.

Njé ndér personalitetet mé t& shquara té popullit shqiptar né
cerekun e fundit t&€ shek. XIX dhe té€ njé¢ dekade e gjysmé t€ shekullit
XX &shté kreshniku i maleve t€ Kosovés - Isa Boletini®. Ai u lind, u
rrit dhe u kalit n€ njé nga periudhat mé t€ réndésishme té historisé€
soné kombétare, ku shihej n€ horizont se po vendosej edhe fati 1

! Mahmud Hysa, “Njeriu gé pérjetoi ferrin dhe iu kthye pérséri jetés”, Gazeta
“Fakti”, 17. 03. 2005 f. 5.

2 Xheladin Shala, Veprimtaria kombétare e Isa Boletinit né vitet 1917-1916,
Prishting, 2008, f. 106; Isa Boletini dhe koha e tij, Instituti i Historisé - Prishting.

popullit toné. Q& né fillim t€ rinis€ u brumos me idealet e lirisé¢ dhe t&
pavarésis€¢ kombétare, duke mos pushuar né asnjé moment pér 35
vjet rresht, ploté€ pérpjekje e luftéra t€ pérgjakshme né€ Kosové dhe né
trevat e tjera shqiptare. Isa Boletini vuri vulén kombétare dhe €shté
ndér mé té€ merituarit pér Kosovén e mbetur shqiptare si vatér mé e
pérgjakshme e liris€ dhe e pavarésis€ s€ Shqipérisé.

Ideologét kryesoré dhe populli shqiptar n€ vitin 1912 me té
drejté€ gjykuan se vet€ém me lufté t€ pandérpreré mund t€ fitohet liria
dhe pavarésia, pasi Perandoria Osmane e gérryer dhe e destabilizuar
nga brenda, si dhe nga ndérhyrjet e jashtme linte té kuptohej se
sundimit t€ saj né Gadishullin Ballkanik, i kishte ardhur fundi®. Pér
Isa Boletinin kané shkruar mé shumé té huajt, qofté pér té pérdhosur,
qofté pér té lavdéruar. Pseudohistorianét dhe publicistét e huaj t&
shtypit t€ verdh€ nuk kané hezituar ta kthejné t€ vértetén e kulluar né
génjeshtér, as nuk kané ngurruar ta paragesin kété€ figuré té shquar si
“kapedan hajdutésh” apo si “njé hyzmeqar prej bashibuzuki” qé
gjalléronte me rrogé t&€ sulltanit dhe me parat e krajlive. Vrasja e tij
aq e déshiruar mé 23 janar 1916, te ura e Ribnicés, né Podgoric€, nga
armiqté e térbuar t€ popullit shqiptar, né krye me Rusing, béhet e
ditur nga shtypi jo si ngjarje tragjike, as si vrasje tinézare prej
cubash, po si larje hesapesh midis komité€sh dhe xhandarésh*.

Isa Boletini, trimi, strategu, prijési, atdhetari, idhulli dhe
shtylla ndér mé kryesoret mbi t€ cilén géndron uni yné kombétar, qé
n€ moshén 17 vjecare mori pjesé si luftétar 1 Lidhjes Shqiptare t&
Prizrenit né€ betején e Slivovés kundér forcave osmane. Pérkrahu
Haxhi Zekén dhe atdhetarét e tjeré né themelimin e Lidhjes Shqiptare

3Po aty.

4 Emine Arifi - Bakalli, “Shkrime disomante pér Isé Boletinin”, né pérmbledhjen
me material t€ Sesionit shkencor kushtuar 80 - vjetorit t&€ rénies s€ Isa Boletinit,
mbajtur né Prishtiné mé 23. XI. 1996, Instituti i Historisé, Prishtiné 1998, f. 49 -
50.

té Pejés dhe né géndresén e saj kundér sunduesve osmané dhe
synimeve grabitqare t€ Serbisé e Malit t€ Zi. Mé 1901-1902 u vu né
krye t& géndresés popullore né Kosové kundér ndérhyrjes t&€ Serbisé,
Malit t& Zi dhe Austro-Hungaris€ n€ Shqipéri. Ngritja e Isa Boletinit
si udh€heqés 1 Lévizjes Kombétare fillon me revolucionin xhonturk.
Si shumé kreré té tjeré, ai 1 dha krah késaj kthese historike duke
ushqgyer shpresén se me pérmbysjen e absolutizmit t€ Sulltan Hamitit
do t€ vendosej autonomia kombétare. Ngjarjet ¢ mépastajme treguan
se kredoja politike e xhemijetlive “Liri dhe barazi” - ishte njé parullé
boshe, se ishin turqit e rinj po ata q€ vazhdonin politikén e regjimit té
vjetér. Pérpjekjet e tyre pér ta véné Isa Boletinin nén tutelén dhe pér
ta kthyer n€ pérkrahés besnik té politikés osmanizuese gené té kota.
Prandaj artileria turke provoi t’ia shkurtonte jetén nén gé€rmadhat e
Kullés, por ai me njé doré trimash, edhe pse i1 plagosur, cau
rrethimin.

Né qofté se Isa Boletini ishte kundérshtar 1 papajtueshém 1
Xhemijetit, ai nuk béri asnjé hap né pérkrahje t€ kundérrevolucionit
dhe rikthimit t€ Abdyl Hamitit n€ fron. Ky qéndrim i patundur i béné
krejtésisht t€ pagéndrueshme pik€pamjet e historianéve té djeshém
dhe té sotém se Isai ishte gjoja reaksionar dhe partizan i sulltanit té
pérmbysur’. Madhéshtia e tij si prijés e hero kombétar shfaget gjaté
kryengritjeve t€ viteve 1910-1912, sidomos né betejat e zhvilluara né
Grykén e Carralevés e njohur me emrin “né€ Termopilen shqiptare”,
né prill-maj t€ vitit 1910. Veprimet e tij luftarake do té zhvillohen né
maj-korrik 1912 né hapésirén nga Tregu i Ri (turq, Jeni Pazar, sot:
Novi Pazar) deri né Shkup. Théné€ shkurt Isa Boletini ishte udh&heqés

SPo aty; Fatmira Musaj, Isa Boletini, Tirané, 2004.

mé 1 shquar ushtarak i luftimeve té€ pérgjakshme né téré Vilajetin e
Kosovés®.

Qeveria osmane pas shtypjes me gjak t€ Kryengritjes s€ vitit
1910 dhe kalimit t€ Isa Boletinit me disa bashkéluftétaré né Mal té
Z1, ishte shgetésuar shumé pér zérat e shpérthimit t€ kryengritjes sé
re shqiptare nén udhéheqjen e kétij drejtuesi té€ shquar t&
kryengritjeve shqiptare’. Sipas informacioneve t€ shérbimit sekret,
Isa Boletini pasi kishte kaluar kufirin osmano-malazez né fillim t&
gershorit 1910, ishte rikthyer sérish né Shqipéri pér té organizuar
kryengritje. Mé pastaj ishte konfirmuar se ai me bijté e tij dhe
bashkéluftétare t€ tjeré gjendej né Mal té Zi®.

Qeveria osmane kérkonte pérmes ambasadés s€ saj né Cetiné
g€ t€ intervenonte tek Qeveria malazeze pér dorézimin e Isa Boletinit
organeve té saj t€ sigurimit, q€ késhtu ta parandalonte shpérthimin e
sérishém t€ kryengritjes shqiptare. Ndérkohé, autoritetet osmane
pérmes rrjetit t€ sigurimit shtetéror konfirmonin se Isa Boletini nga
gjysma e gershorit kishte kaluar sérish né€ Shqipéri n€ pérpjekje pér té
organizuar kryengritje t€ armatosur. Kalimi i tij né Shqipéri u moré
seriozisht nga autoritetet osmane, pér cka pasoi njé fushaté e gjeré
pér konfirmimin e kétij lajmi dhe vendndodhjen e tij, qé t&€ kapej ose
té likuidohej, rrjedhimisht t€ pamund€sohej shpérthimi 1 kryengritjes
sé re n€ Shqipéri. Emri 1 Isa Boletinit pérmendet né€ dosjen e tij e cila
gjendet né¢ Arkivin e Kryeministrisé sé Republikés s¢ Turqisé né
Stamboll. Autoritetet osmane e hapin dosjen e Isait (q€ né vitin 1902)
duke e lidhur até me njéfaré Ismaili, djalin e Arifit nga Malésia e

® Vangjel Kasapi, “Né kujtim t& tribunit t& lirisé - Isa Boletini”, né gazetén
“Rilindja”, 11. 02. 1996, f. 19.

7 Bugen Shehu, “Isa Boletini - simbol i géndresés antiserbe”, Gazeta “Bota sot”,
24-25 néntor 1999, f. 18.

8 Ramiz Abdyli, “Isa Boletini né dosjen e Portés sé Larte”, Gazeta “Koha”, 8-9
gershor, 2015.

Gjakovés, i cili dénohet me vdekje. Aktgjykimin e tij e mori gjyqi
ushtarak osman né Gjakové, ndérsa n€ arsyetim pér ekzekutimin e tij
thuhet se Ismaili kishte marré pjesé né kryengritjen shqiptare kohé
mé paré dhe se ishte paré i shoqéruar nga Isa Boletini’.

N¢é fund té€ dosjes s€ Isa Boletinit gjendet njé dokument i
datés 13 mars 1912'°. Sipas kétij dokumenti rezulton se pér ¢€shtjen e
quajtur Isa Boletini u thérrit K&shilli 1 Ministrave né Stamboll, 1 cili
solli vendim pér konfiskimin e mjeteve t€ akumuluara nga fabrika e
mullirit t€ guréve té tij gjaté periudhés qé ky drejtues i papérkulur i
lévizjes kryengritése shqiptare edhe mé tej nuk kishte pranuar t’u
dorézohej autoriteteve osmane g€ ato mjete t’i jepeshin, atij pa
vendim gjyqésor dhe né kundérshtim té géndrimit t€ autoriteteve
lokale. Ky vendim u moré né kohén kur Lévizja e ¢etave té
armatosura shqiptare né Malésin€é e Gjakovés dhe né€ Rrafshin e
Dukagjinit po merrte gjithnjé e mé shumé pé€rmasa dhe po e
shgetésonte shumé geveriné e Stambollit. K&e€ pohim e provon
arsyetimi 1 vendimit t& Késhillit t&€ Ministrave t€ Qeverisé osmane, né
té cilén thuhet se fabrika e guréve t€ mullinjve n€ Boletin ishte proné
e Isa Boletinit, ¢éshtje kjo e vértetuar me ferman té veganté té
Sulltanit, né vitin 1905, dhe tashti mjetet e akumuluara nga té
ardhurat e saj té destinuara deri at€heré padrejtésisht nga autoritetet
osmane personit tjetér n€ kundérshtim me ligjin, t’1 ktheheshin Isa
Boletinit. K&t€ nismé e ngriti Adil Beu, ministér 1 Punéve té
Brendshme t€ Perandoris€ Osmane gjat€ udhétimit t€ tij népér
Shqipéri, kur ai po géndronte n€ Pejé€ (7 mars 1912), né€ pérpjekje pér
té¢ parandaluar tashmé zjarrin e Kryengritjes sé Pérgjithshme
shqiptare antiosmane. N& dokument thuhej se ndonése Isa Boletini
nuk pranoi t€ shkonte t’i pérkulet padishahut me rastin e vizités q¢€ ai

Po aty.
19Pg aty.

ia béri né gershorin e vitit t&€ kaluar n€ Kosové, shuma e té hollave té
akumuluara duhej t’i ktheheshin atij si pronar i fabrikés sé
pérmendur!'.

Nga sa u tha mé sipér del qarté se autoritetet osmane me
pronén e fituar nga trashégimia familjare luajtén deri né fund me
kart€n pér ta béré€ Isané pér vete, ose t& paktén pér ta pamund&suar
kygcjen e tij né€ organizimin e Kryengritjes s€ Pérgjithshme
antiosmane t& vitit 19122, Isa Boletini punoi intensivisht pér
organizimin e Kryengritjes sé Pérgjithshme t& vitit 1912, pérkrah
Hasan Prishtinés, Bajram Currit etj."”* Ai mori pjesé né Kuvendin e
Junikut pérkrah grupit autonomist dhe miratoi programin politik me
kérkesén themelore pér autonominé e Shqipéris€. Pér realizimin e
kétij programi, ai n€ bashképunim me Hasan Prishtinén e kreré t&
tjeré, drejtuan forcat kryengrit€se pér clirimin e qyteteve kryesore t&
Kosovés. Sukseset e njépasnjéshme t€ Kryengritjes e detyruan Portén
e Lart€ t€ ulej né€ bisedime me shqiptarét. N& bisedimet e gushtit té
vitit 1912, midis komisionit turk t€ kryesuar nga Ibraim Pasha dhe
kreréve kryengrités, né Kuvendin e Ferizajt, Isa Boletini dhe njé
pjes€¢ e miré e kreréve kryengrit€s u térhogén nga programi
autonomist dhe u shprehén pér kérkesa té moderuara. Kjo té€rheqje u
kushtézua, kryesisht nga rrethanat politike t€ jashtme qé u krijuan'.
Kryengritja e Pérgjithshme e vitit 1912 e tronditi nga themelet
sundimin e Perandoris€ Osmane, duke hapur rrugén pér shpalljen e
Pavarésis€ s€ Shqipérisé.

Po aty.

Shqiptarét n€ verén e vitit 1912 dhe né fillim t€ asaj vjeshte
ishin vértet né kulm té fitores, por nga ana tjetér edhe né kulmin e
rrezikut, sepse Fuqité e Médha kishin plané té tjera. Duke e parandier
rrezikun nga fqinji verior, Isa Boletini u mundua qé kété situaté ta
shfrytézojé me menguri dhe t€ nxjerré pérfitime pér l€vizjen e
armatosur kundér Turqis€”. Karakteristiké n€ marrédhéniet e Isait
me serbét &shté se ai, asnjéheré nuk u bashkua me ta né piképamje
politike dhe nuk u dha asnjé koncesion né€ dém t& t€résisé territorial
té vendit. Serbét, nga ana e tyre né raport me t&€ kané synuar té
pérfitojné me kontakte, demagogji, shantazhe e kércénime dhe sa mé
tepér ta dob&sojné kreun e kryengritjes shqiptare, né ményré qé mé
pas té realizojné synimet e tyre pushtuese ndaj territoreve shqiptare.
Isa Boletini ato kontakte 1 zhvillonte sipas logjikés “té€rhiq e mos e
képut, duke béré shumé zigzag”.

Pra, Isa Boletini né€ Kryengritjen e Pérgjithshme t€ vitit 1912
u vu né pérkrahje t€¢ Hasan Prishtin€s e Bajram Currit deri, né arritjen
e Marréveshjes shqiptaro-osmane t& Shkupit, sipas sé cilés gjuha
shqipe do té ishte gjuhé zyrtare, krahas osmanishtes, q¢ gjyqet
shqiptare do té gjykonin né gjuhén shqipe, ishte paralelisht me até
osmane, etj. Mirépo, Marréveshja nuk u jetésua pér shkak té
shpérthimit t€ Luftés sé¢ Paré Ballkanike, kur ushtrit€é serbe e
malazeze 1u vérsulén tokave shqiptare. N&é kéto c¢aste kritike, Isa
Boletini do t€ géndrojé né nivel t€ detyrés. Me njerézit e tij do t’i
kundé€rvihet pushtimit t€ Kosovés, dhe pér dy javé u pérball me
sulmin serb né linjén e frontit nga Tregu i Ri e Kopauniku, né veri t&
Mitrovicés, nga Merdari e deri né Kumanové. Ishte shpirti dhe prijési
1 luftétaréve shqiptaré né luftimet kundér pushtuesve serbé né Lumé,
Opojé, Has dhe Malésiné e Gjakovés'e.

15 Xheladin Shala, “Uné jam miré, kur asht miré Shqypnia”, f. 91.
16 Fatmira Musaj, Isa Boletini, Tirané, 2004, f. 109-163.

Né Sllové té Dibrés, Isa Boletini mésoi pér aktin e madh
politik kombétar qé po pérgatitej né Vloré. Vetém aty ai pa shpétimin
e Kosovés e té viseve té tjera shqiptare t€ pushtuara nga Aleanca
Ballkanike. I zgjedhur delegat 1 Kosovés né€ krye me 300-400
luftétaré kosovaré u nis€ pér né Vlor€, ku arriti mé 29 néntor'.
Ardhja n€ Vloré€ mé 29 néntor té€ vitit 1912 shénoi fundin e etapés sé€
luft€s s€ pandérpreré t€ Isait kundér sundimit osman e shteteve
shoviniste fqinje, e cila u kurorézua me shpalljen e Pavarésisé sé
Shqipéris€. Ajo shénoi pér Isén fillimin e njé periudhe té re luftérash
e pérpjekjesh pérkrah patriotéve té tjeré pér konsolidimin e shtetit
shqiptar, pér c¢lirimin e trojeve t€ pushtuara dhe bashkimin
kombétar'®.

Né kohén kur Qeveria e Pérkohshme e Shqipérisé sé
pérgjysmuar s’kishte as mé t€ voglén forcé ushtarake, as polici, as
financa, as gjé prej gjéje, kur Vlora kishte pérballé ushtrité
ballkanike nga toka dhe deti, duke gené njékohésisht e rrezikuar nga
ushtria turke e Xhavit Pashés, ishte Isa Boletini me gardén e tij
kosovare g€ géndronte si roje e sigurisé s€ Qeverisé dhe e shtetit té
pavarur?.

Pa asnjé paragjykim, por me hak, historiografia joné dhe e
huaj daljen e Shqipérisé né skenén Evropiane mé 1912, ia kushton
kryeképut veprés s€ shqiptaréve t€ Kosovés, qé me shqiptarizém té
kulturuar, autentik, 1 sfiduan kohét. Me kété lajtmotiv - Isa Boletini,
u pérvesh misionit né periudhén e pavarésisé?”’. Brenda kabinetit t&
paré shqiptar, Kosova pérfagésohej jo thjesht me njé strateg ushtarak.

17 Bardhosh Gage, Ata gé shpallén pavarésiné kombétare, Tirané, 2012, f. 41-42.

18 Fatmira Musa, Isa Boletini..., f. 162-163.

19 Xheladin Shala, “Veprimtaria kombétare e Isa Boletinit né vitet 1912-1916", Isa
Boletini dhe koha e tij, Prishting, 1998, f. 113.

20 Tafil Boletini, Prané Isé Boletinit, Kujtime nr. 1, Tetové, 1996, pérshtatur dhe
pérgatitur pér botim nga dr. Marenglen Verli.

Gjithsesi, ajo pércillte plotfuqishmériné e njé krahine népérmjet
Boletinit t¢ mprehté e kategorik. Qeveria e kryeministrit, Ismail
Qemali shqyrtonte piképamjet g€ sillte Isa né qéndrimet ndaj
ambasadoréve e milioneréve t€ huaj t€ akredituar né Vloré. Veg
shumé fakteve domethénése rezulton udhétimi 1 delegacionit
geveritar shqiptar n€ pranverén e 1913 népér kryeqytetet e Evropés
(Romé, Vjené, Paris, Londér, et].) pér t€ argumentuar arbitraritetin qé
ushtrohej mbi copétimin médysh t& Shqipérisé. Kryediplomati Ismail
Qemali nga Jugu dhe Luigj Gurakuqi nga Veriu, plotésoheshin me
Isén nga trevat Lindore e Verilindore shqiptare.

Dhe ndérsa Ismail Qemali protestonte, duke theksuar se
“Shqipéria nuk mund t€ qéndrojé me kufijt€ e tanishém, prandaj kam
marré me vete Isan€, g€ n€ emér t€ shqiptaréve t€ Kosovés t& béje
deklaraté t€ ngjashme dhe té€ kérkojé korrigjimin e kufirit”. Kurse
Isa, pérball€ autoritetit e fuqis€ s€ aktoréve t€ Fuqive t€ Médha té
Konferencés s¢ Ambasadoréve né Londér guxoi t€ jap deklaraté?'.
“Serbia i rrémben viset tona. Ajo robéroi gjysmé milion shqiptaré. Po
kéta s’do rriné duarkryq. Ata do t€ ngrejné krye e do t’i tregojné
Evropés se nuk duan té jetojné si robér té Serbisé. Shqiptarét do t&
ngrihen né kémbé pér t€ mbrojtur até qé &shté e tyre”. Pra, Isa
Boletini ka pasur njé géndrim té formuar e té preré té€ cilin e ka
deklaruar né t€ gjitha rastet sa heré qé€ pati takime e intervista, duke e
gé€lluar fort faktin se “Nése Evropa nuk do ta zgjidhé drejt ¢éshtjen e
kufijve t&€ Shqipéris€, Ballkani nuk do té keté kurré getési”?. Sa i
pérket térésisé dhe integritetit territorial t€ shqiptaréve, &shté e njohur
deklarata e dhéné n€ Londér para ministrit t&€ Jashtém té€ Anglisé,
Eduard Greit: ”Nuk jam ardhur vetém pér Mitrovicén, por pér ¢do

2! Xheladin Shala, “Veprimtaria kombétare...” , f. 92.
2Py aty.
Z3Po aty.

péllémbé toke shqiptare™. Isa Boletini edhe pas kthimit nga Londra
né€ Vloré, fare nuk i shkonte mendja t€ hiqte doré nga pérpjekjet pér
té demonstruar pakénaqésiné prané Fuqive t€ Médha.

Ai sé bashku me delegatét e tjeré t€ Kosovés, Ajdin Dragén,
Mehmet Pashé Dérrallén u dérguan njé telegram proteste geverive té
gjashté Fuqive t€ Mé&dha t€ Evropés, né té cilin kérkonin rishikimin e
kufijve verioré dhe verilindoré t€ Shqipéris€. Duke paré gjendjen e
vajtueshme t€ trevave t€ okupuara nga serbo-malazezét, Isa Boletini
dhe prijésit e tjeré vendosén g€ t’i kundérshtojné me forcé vendimet
e Konferencés s€ Londrés. Duke shfletuar “Perlindja e Shqipéniés” -
organ i Qeverisé sé¢ Pérkohshme t&€ Vlorés>, lexojmé artikullin “Njé
fjalé e Isa Boletinit, nga kronisti Sazani i cili shkruan: “Luanét e
Malésisé s€ Kosovés dhe Malésisé€ s€¢ Shkodrés mendohen t&€ ngrihen
e t€ luftojné burrérisht kundér tiranéve, pér t’u bashkuar me véllezérit
e tjeré t€ Shqipéris€é sé Liré. Kéta patrioté pérheré kané luftuar dhe
kané derdhur gjakun e tyre pér t€ drejtat shqiptare duke nderuar t&
gjithé Shqipérin€ e Liré, mirépo me hidhérim t€ madh themi, qé e
gjykoi Evropa té€ mbeten jashté kufivet t€ Shqipéris€ s€ Liré”.

Mg pas vazhdon: “Derisa nuk ishte vendosur né¢ konferencén
e Londrés, kéta patrioté rrinin n€ ankth, duke shpresuar se Evropa do
u japte t€ drejté t& bashkohen me shtetin e ri shqiptar, pér krijimin e
té cilit kaq shumé jané pérpjekur. Por sot, kur u pa q€ mbledhja e
Londrés nuk i mori para syve té drejtat e tyre, por, pérkundrazi, pa
ndonjé té drejt€, vendosén qé t€ mbesin nén dhespotismén e armiqve,
jané gati, t€ ngrihen, t€ rrokin armét mizore, pér t€ mbrojtur ato té
drejta t€ natyrshme, t€ cilat Evropa e qytetéruar s’deshi t’ua njihte.
Le t& dijé, fort bukur Evropa, qé€ gjer sa t’i pérmbushin géllimet dhe

24 Eugen Shehu, “Isa Boletini - simbol i géndresés antiserbe”, Gazeta “Bota sot”,
25 néntor, 1999.
2Gazeta “Perlindja e Shqipéniés”, nr. 1, 21-23, Vjeshté e paré, 1913, Vloré.

déshirat e tyre, shqiptarét e Kosovés dhe t€ Hotit e té¢ Grudés kurré
nuk do t€ getésohen, por do té luftojné gjer n€ frymén e fundit, sa t&
mos mbetet kémbé burri dhe késhtu paqgja né¢ Ballkan pér dité do té
jeté né rrezik”. Ja edhe trimi 1 Shqipéris€, z. Isa Boletini qé i éshté
pérgjigjur nj€ korrespondenti t€ “Albanesische Korespondez” t€ cilén
ne po e pérkthejmé fjal€ pér fjalé:

“Na shqiptarét s’marrim as njé€ barré pérsipér pér luftérat qé
duhet t’1 bjeré e pritmja. Neve u tham geveritaréve t€ Romés, té
Vjenés, té Parisit dhe t€ Londrés, q€ populli yné kurré nuk mundet té
duronjé té copétohet. Pas trembédhjeté kryengritje t&€ pérgjakshme,
né t€ cilat derdhém kaq gjak pér lirin€ toné, na dha mé né fund
Evropa carjen toné. Por, gjysém mé t€ madhe t€ kombit duan t’ia
b&né therror armiqvet. Kosova, zemra e Shqipéris€, po na humbet.
Fiset e Hotit e t&€ Grudés té cilat luftuan kaq trimérisht pér ¢é€shtjen
shqiptare, po i jepen Malit t& Zi. Tridhjeté e katér (34) qytete
shqiptare u dhané n€ duart e armiqve tané. Me gjithé kété, serbét po i
vdesin urie Malésorét. Ju mbajtén udhét pér né Gjakové, Prizren dhe
té gjitha pazaret e tjera, me t& cilat rrojné, dhe né qofté se ndonjé
merr rrugén pér né€ qytet menjéheré vritet.

Na shqiptarét duam paqe: po duhet t€¢ mbrojmé vehten, né
gofté se popullin ton€ e copétojné, e vdesin urie dhe e vrasin™?. Mé
16 gusht 1913 Isa Boletini né njé letér dérguar Ismail Qemalit nga
Malésia e Gjakovés i1 flet pér mjerimin dhe urin€ g€ i1 ka plagosur
malésorét e Gjakovés dhe kérkon ndihmé. N¢ t& ndér té tjera thuhet:
“Cdo skuté e Malésisé, guré, shkémb, gjithandej, €sht€¢ mbushur plot
me emigranté t€ mjeré, té cilét kané ardhur né€ gjendje jo t& lypin, por
té vdesin. Nuk ka zemér q€ duron pérpara vajtimit té€ kétyre bijve té

2Po aty; “Perlindja e Shqipéniés”, Prishtingé, 2012 (Ribotim pérmbledhés),
Biblioteka kombétare dhe Universitare € Kosovés.

atdheut...””. Ndérkaq né€ fund t€ muajit gusht 1913 udh&heqésit
kosovaré, Isa Boletini, Bajram Curri etj., ndodheshin n€ Vloré?.

Né fillim té shtatorit nga viset verilindore dhe lindore
shqiptare raportohej pér nj€ 1€vizje q€ dukej né horizont. Shtytje té
madhe 1€vizjes 1 jepnin kosovarét né krye té t€ ciléve ndodheshin Isa
Boletini, Elez Jusufi, Bajram Curri, Sadik Rama, Ramdan Zaskoci
etj. Kryengritja antiserbe e njohur né histori Kryengritja e Shtatorit
ose Kryengritja e Dibrés filloi mé 20 shtator 1913 né Peshkopi dhe
brenda ca ditéve u pérhap né nj€ shtrirje vertikale nga Ohri né€ jug e
deri n€ Prizren e Gjakové®. Mbas luftimesh t€ ashpra, qyteti i Dibrés
u ¢lirua. Trupat serbe u detyruan té térhigeshin edhe nga Ohri, Struga
e Gostivari. Kryengritésit, numri i té ciléve kishte arritur né disa
mijéra, marshuan né€ drejtim t€ Kérgovés. N& dokumentet austro-
hungareze dhe serbe t€ kohé&s, thuhet se né sulmin pér ¢lirimin e
Dibrés kishte marré pjesé edhe Isa Boletini n€ krye t€ njé kolone
shqiptarésh. Historian serb Bogomil Hrabrak?®, thoté se Isa Boletini
mé 24 shtator 1913 hyri n€ Strugé. Njé pohim i tillé nuk &shté i sakté,
sepse n€ kété kohé Isa Boletini sipas t€ dhénave ndodhej né Malésiné
e Gjakovés.

Veprimet luftarake t& cetave té€ krahinave t&€ Kosovés, té
udhéhequr nga Isa Boletini dhe Bajram Curri, si dhe sukseset e
kryengrit€sve n€ Dibér e detyruan Qeveriné serbe t€ merrte masa mé
serioze. Ajo mobilizoi afro 3 divizione dhe i1 pérgendroi ato né viset
shqiptare té aneksuara. Aty nga fillimi 1 tetorit, forcat ushtarake
serbe, filluan operacionet luftarake kundér luftétaréve shqiptaré dhe

27 Fatmira Musa, Isa Boletini, Tirané, 2004, f. 176-188.

8Py aty.

2 Nebi Dervishi, “Kryengritia e Shtatorit 1913 dhe Lufta e Petrinjés”, Gazeta
“Lajm”, 21-23 shtator, 2013.

39 Borommn Xpabpak, Apbanawxu ynad u nobyme na Kocosy, u y Maxedonuja 00
kpaja 1912 200. Jla kpaja 1915 200.ctp.13 Opane, 1988.

ushtruan njé terror t€ paparé ndaj popullsisé shqiptare. Me gjithé
géndresén qé€ béné si ¢etat e Isa Boletinit ashtu edhe kryengritésit e
Dibrés, serbét mundén ta shtypnin kryengritjen®'. Me ndjenjén e
réndé té hidhérimit n€ zemér, Isa Boletini, Bajram Curri dhe shumé
familje kosovare u detyruan t€ largohen nga Malé&sia e Gjakovés dhe
zbritén né€ Shkodér. Aty, me véshtirési t& médha Isa Boletini mundi
té sistemonte disa familje kosovare dhe népérmjet t€ njohurve té vet,
u siguroi atyre mjetet minimale pér jetesé.

Sipas t€ dhénave Isai qéndroi né¢ Shkodér deri né mesin e
néntorit t& vitit 1913, dhe ato dit€ niset pér né Vlor€. Dokumentet
nuk japin daté té€ sakté, por sipas kujtimeve té Tafil Boletinit®?, ai
mund t€ ket€ mbérritur n€ Vloré né ditét e fundit t€ néntorit t&€ 1913.
Me sa duket, Isa Boletini né Vloré shkoi té takohej me Ismail
Qemalin pér té trajtuar problemin e organizimit t€ métejshém té
géndresés antiserbe®. Gjat€ géndrimit né€ Vlor€, Isai pa nga afér
véshtirésit€ dhe ndérlikimet qé iu krijuan Qeveris€ s€¢ Pérkohshme,
mbas mbérritjes né tetor t€ 1913 t&€ Komisionit Ndérkombétar té
Kontrollit qé nuk ishte gjé€ tjetér vec se zbatues i politikés s€ Fuqive
t¢ Médha né Shqipéri. Né néntor 1913 Fuqité e Médha vendosén
pérfundimisht qé prijés i Shqipéris€ té ishte gjermani Vilhelm Vidi.
Si rezultat 1 gjendjes s€ krijuar né Shqipéri, mé€ 22 janar 1914, Ismail
Qemali dha doréheqje, duke ia dorézuar pushtetin KNK. Edhe Isa
Boletini me bashkéluftétarét e veté u largua nga Vlora dhe shkoi né
Shkodér. Isa Boletini e shihte princin gjerman si simbolin e
Shqipéris€ s€ pavarur dhe t&é bashkuar. Pér kété arsye ai bashké me
Bajram Currin dhe kosovarét e tjeré, shkuan né Durrés né pallatin

31 Liman Rushiti, “Isa Boletini dhe kryengritjet shqiptare té viteve 1913-1915”,
botuar n€ Isa Boletini dhe koha e tij, Instituti i Historis€, 1998, Prishtiné, f. 135 -
141.

32 Tafil Boletini, Prané Isé Boletinit, (Kujtime n-1), Tetové, 1996.

33 Fatmir Musaj, Isa Boletini, Tirané, 2004, f. 185 - 186.

mbretéror t€ Vidit* dhe me takimin qé patén me t€ i premtuan se do
t& pérpigeshin pér t&€ mirén e gjithé kombit dhe té fronit t&€ Shqipérisé.
Dhe vérteté géndruan né Durrés derisa Vidi u largua nga Shqipéria,
mé 3 shtator 1914.

po aty, f. 189 - 193.

SUMMARY

THE PATRIOTIC ACTIVITY OF ISA BOLETINI
DURING 1912-1913

Isa Boletini was a supporter of the Young Turks in 1908, and
was one of the founders of the Convention of Ferizaj which played a
major role in the declaration of Huriet. He opposed the reactionary
politics of the Young Turks. In the years that passed after the Young
Turks revolution, he was distinguished as a leader of national anti-
Ottoman uprisings in 1910-1912 and was the “soul of these
uprisings”.

He led the warriors in the battles against the Ottomans in
Carralevé-Shtimje in 1910, he supported the anti-Ottoman uprising
of 1912, led the forces in the region of Drenicé-Mitrovicé and
Prishtiné - Podujeve in 1912. During the Firs Balkan War in October
of 1912, he was appointed head of the volunteer forces for the
defense of Albanian lands against the Serbs. In 1913, as a member of
the Albanian delegation, together with Ismail Qemali he went to
London, whre he forcefully protested against the decision taken by
the Great Power for the division of Albania. In September of 1913
Isa Boletini crossed once again through Kosova, where he organized
the general Albanian uprising against the Serbs and Montenegrins.

After the Uprising of September 1913 ceased, Isa Boletini left
to Shkodér where he stayed until mid-November of 1913. It was the
time when Esat Pashé Toptani wen openly against the Government
of Vlora and settled in Durrés.



